
DECLARACIÓN DE "MAREA PALESTINA: A EDUCACIÓN CONTRA O 
XENOCIDIO" PARA TODOS OS CENTROS EDUCATIVOS DO ESTADO 
ESPAÑOL 
 

NON É NORMAL COMEZAR ESTE CURSO CON NORMALIDADE 
 
Organizacións de docentes de todos os niveis educativos, familias, persoal de 
administración e servizos, e colectivos vinculados ao mundo da educación a nivel 
estatal, constituímonos como Marea Palestina: a educación contra o xenocidio. 
 
O noso obxectivo primordial é promover accións nos centros educativos do noso país 
en apoio da poboación palestina e os seus dereitos, e denunciar a ocupación ilegal e o 
xenocidio que Israel está cometendo en Gaza. 
 
As e os docentes, o PAS e o conxunto das comunidades educativas non podemos 
gardar silencio ante o que está a suceder en Gaza. A educación para a paz é un deber 
ético, pero tamén legal do que non se pode desentender o sistema educativo. A 
lexislación internacional, así como as recomendacións da Unesco, establecen que a 
educación para a paz e a non-violencia sexa un contido transversal da educación en 
todos os países. E, por suposto, isto foi recollido na lexislación española e forma parte 
dos plans de estudo e dos contidos curriculares en todos os centros educativos 
españois. A vixente lei de educación, a LOMLOE, en liña coas súas predecesoras, 
recolle como principios irrenunciables a educación para a paz e a non-violencia e a 
educación en dereitos humanos.  

 
Ante os crimes que Israel está cometendo en Gaza, a educación emerxe como 
ferramenta indispensable para combater a deshumanización e defender a dignidade 
humana. Por todo isto, facemos un chamamento urxente ao conxunto dos claustros e 
consellos escolares de todo o estado español, que se deben rexer por principios éticos, 
humanitarios e de xustiza. Cómpre que a Marea Palestina arrastre o silencio e retire 
o manto de indiferenza que cubriu este xenocidio sen parangón no século XXI, do que 
está sendo vítima maioritariamente a poboación civil. 
  
18.500 nenos e nenas foron asasinados/as, cóntanse por miles os que foron mutilados 
gravemente e feridos. Xa son miles tamén as persoas, especialmente nenas e nenos, 
que morreron por culpa da desnutrición provocada polo bloqueo de Israel á axuda 
humanitaria. Todos estes crimes estanse levando a cabo en virtude dunha ideoloxía 
racista e extremista, que non nos resulta allea, e que está envelenando o aire que 
respiramos nos nosos colexios e institutos desde hai uns anos. 

Chegou o momento de que a educación, a sociedade no seu conxunto, incluídos os 
gobernos e a Unión Europea, tomen medidas inmediatas contra o xenocidio e esixan 
o cumprimento do dereito internacional e particularmente a protección internacional 
reforzada que requiren os nenos e nenas nun conflito bélico.  
 
Chegou o momento de que o noso Goberno decrete o embargo integral de 
compravenda e tránsito de armas ao estado de Israel e proceda á ruptura de relacións 
diplomáticas e comerciais con ese estado.  
 
Xa non podemos agardar máis. 

  
Por todo o anteriormente dito, o claustro/consello escolar do centro..., no inicio do 
curso 2025/26 aproba e adhírese a esta declaración, condenando o xenocidio 
perpetrado polo Estado de Israel contra o pobo palestino e esixindo ao Goberno de 
España o embargo integral de compra, venda e tránsito de armas ao Estado de Israel 
e a ruptura inmediata de relacións diplomáticas e comerciais con ese Estado.   

